23PES-83
Lurralde Kohesiorako kontseilariaren erantzuna
Unión del Pueblo Navarro (UPN) talde parlamentarioari atxikitako foru parlamentari Ángel Ansa Echegaray jaunak idatziz erantzuteko galdera egin du: 
"Duela zenbait hilabete autobus zerbitzu berria ezarri zen Nafarroan, eskaria egon badagoelako Nafarroako hainbat tokitatik hiru unibertsitate-campusetara joan behar duten ikasleen aldetik, bereziki Tuteratik Iruñera eta alderantziz. 
1.- Zergatik ez da ezarri geltoki bat campusen inguruetan eskari hori ahalbidetzeko, ospitale-eremutik gertu ezarri den bezala? 
2.- Zer zuzemen egin ditu Unibertsitateko, Berrikuntzako eta Eraldaketa Digitaleko Departamentuak arazo hori konpontzeko?".
Hona hemen Nafarroako Gobernuko Lurralde Kohesiorako kontseilariak horri buruz ematen dion erantzuna: 
2019an eta 2020an elkarrizketak egin ziren NUPeko Tuterako ordezkariekin (Juan Ignacio Latorre, Tuterako Campusaren Arloko zuzendaria) eta Tuterako Udalarekin (Zeus Pérez), Tuterako unibertsitate-eremuan geltoki bat ezartzea helburu. 
Garraioen eta Mugikortasun Jasangarriaren Zuzendaritza Nagusiak geltokiak kokatzeko aukeren azterketa egin zuen, eta bi hautatu ziren egokienak zirelakoan. 
2020ko abuztuan eta irailean proposamenak Tuterako Udalari eta Tuterako Campusaren Arloko zuzendariari helarazi zitzaizkien, alderdi guztien artean konponbidea adostu nahian. 
Adostasunik ezin lortu, eta erabaki zen geltoki hori ez sartzea emakidaren kontratuan. 
Emakida berria 2023ko martxoaren 1ean zerbitzuan jarri zenetik ez da inolako eskaerarik jaso, ez NUPeko arduradunen aldetik ez hezkuntza zentro horretako ikasleen edo Tuterako Udalaren aldetik, hezkuntza zentro horretan geltoki bat ezartzeko. 
Aldiz, Benjamín de Tudela BHIaren inguruetan bai, jaso dira eskaerak geltoki bat bertan ezartzeko. Tuterako Udalak eskatu zuen geltoki hori, baita baimendu ere, eta horregatik kontratuari gehitu zitzaion 2023ko apirilean. Azkenaldian eskaerak jaso dira geltoki bat ezartzeko ETIaren eta Valle del Ebro BHIaren inguruetan. Horregatik, Tuterako Udalari baimena eskatu diogu autobus geltokiaren kokaleku jakin batzuetarako, eta baimenaren zain gaude geltoki hori kontratuari gehitzeko. Geltokia administratiboki erregularizatzen ez den artean, ETIko eta Valle del Ebro BHIko ikasleak Tuterako Ospitaleko geltokia erabiltzen ari dira ikastetxerako joan-etorrietan, badagoelako behar bezala egokitutako oinezkoentzako ibilbide bat geltoki horretara 10-15 minutuko bidea eginda daramana. 
Hori guztia jakinarazten dizut, Nafarroako Parlamentuko Erregelamenduaren 215. artikulua betez.
Iruñean, 2023ko urriaren 3an
Lurralde Kohesiorako kontseilaria: Oscar Chivite Cornago
Unibertsitateko, Berrikuntzako eta Eraldaketa Digitaleko kontseilariaren erantzuna
Unión del Pueblo Navarro (UPN) talde parlamentarioari atxikitako foru parlamentari Ángel Ansa Echegaray jaunak idatziz erantzuteko galdera egin du (11-23/PES-00083): 
"Duela zenbait hilabete autobus zerbitzu berria ezarri zen Nafarroan, eskaria egon badagoelako Nafarroako hainbat tokitatik hiru unibertsitate-campusetara joan behar duten ikasleen aldetik, bereziki Tuteratik Iruñera eta alderantziz. 
1.- Zergatik ez da ezarri geltoki bat campusen inguruetan eskari hori ahalbidetzeko, ospitale-eremutik gertu ezarri den bezala? 
2.- Zer zuzemen egin ditu Unibertsitateko, Berrikuntzako eta Eraldaketa Digitaleko Departamentuak arazo hori konpontzeko?" Hona hemen Nafarroako Gobernuko Unibertsitateko, Berrikuntzako eta Eraldaketa Digitaleko kontseilariak horri buruz ematen dion informazioa: 
Ez dago Unibertsitateko, Berrikuntzako eta Eraldaketa Digitaleko Departamentuaren eskumenen barruan hiriarteko garraioa diseinatu eta planifikatzea, eta gaur egun departamendu honek ez dauka modu fidagarri eta sistematikoan bildutako informaziorik zerbitzu horren eskariari buruz. Gure jarduketa eremura etorrita, jakinarazi ahal dugu unibertsitate-beken azken deialdi honetan bizilekurako laguntzaren % 30 inguruko igoera ezarri dugula errenta-atalase guztietan, eta, horrenbestez, 340 eta 660 euro bitarteko onura gehigarria dagoela aurreko deialdien aldean, ikasturtea familiaren bizilekutik kanpo eman behar duten 650 bat ikasleren mesedetan. 
Hori guztia jakinarazten dizut, Nafarroako Parlamentuko Erregelamenduaren 215. artikulua betez. 
Iruñean, 2023ko urriaren 3an 
Unibertsitateko, Berrikuntzako eta Eraldaketa Digitaleko kontseilaria: Juan Cruz Cigudosa García 
